

[bookmark: _Hlk159597109]ՀԻՄՆԱՎՈՐՈՒՄ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. [bookmark: _Hlk158912281]Իրավական ակտի ընդունման անհրաժեշտությունը
	Հայաստանի Հանրապետության կառավարության որոշման նախագծով նախատեսվում է 2024 թվականի պետական բյուջեով ՀՀ կրթության, գիտության, մշակույթի և սպորտի նախարարությանը հատկացված միջոցների հաշվին կատարել վերաբաշխում, որը պայմանավորված է՝
1. ՀՀ կառավարության 2024 թվականի փետրվարի 29-ի N 306-Ա որոշմամբ հիմնադրված Մշակույթի զարգացման հիմնադրամի գործունեության պատշաճ կազմակերպման անհրաժեշտությամբ,
2. «Հեղինակային երգի հանրապետական մրցույթ-փառատոն» և «Ջերմ Ամանոր Ջերմուկում» համերգ-տոնավաճառ» ծրագրի իրականացմամբ,
3. մշակույթի գործիչներին խրախուսում տրամադրելու անհրաժեշտությամբ՝ համաձայն Հայաստանի Հանրապետության կառավարության 2024 թ. Փետրվարի 29-ի N 305-Լ որոշման,
4. «Դպրոցական բաժանորդային համակարգ» ծրագրի իրականացմամբ:
2. [bookmark: _Hlk157702200]Ընթացիկ իրավիճակը և խնդիրները
2.1. Թանգարանային բնագավառում մատուցվող ծառայությունների միասնական և համակարգված գործունեության բացակայությունը սահմանափակում է մշակութային ձեռնարկությունների արդյունավետությունը և նպաստում մշակութային արժեքների ոչ ամբողջական իրացմանը: Ներկայում բացակայում է մշակույթի բնագավառում մատուցվող ծառայությունների միասնական և համակարգված գործունեությունը, ինչպես նաև մշակույթի ոլորտում տնտեսական նոր մեխանիզմների և շուկայական հարաբերությունների զարգացումը։ Առանձին կազմակերպությունների կամ նախագծերի միջև համագործակցության բացակայությունը դժվարացնում է մշակութային ծրագրերի համակարգումը, դրանց ֆինանսավորումը և հանրային հետաքրքրության բարձրացումը: «Մշակույթի զարգացման» հիմնադրամը թանգարանների զարգացման և կառավարման ինստիտուցիոնալ միավոր է, որի հիմնական նպատակն է թանգարանների կառավարման արդյունավետության բարձրացումը։ Նախատեսվել է, որ հիմնադրամի կողմից կիրականացվեն թանգարանների կառավարման և առաջխաղացման, մասնավորապես կազմակերպատնտեսական, անձնակազմի կառավարման, ֆինանսական և հանրահռչակման գործառույթները: Նախատեսվում է հիմնադրամին փոխանցել թանգարանների մարքեթինգային, վարչատնտեսական, ինչպես նաև ֆինանսական գործառույթները՝ գնումներ, հաշվապահական հաշվառում, իարավախորհրդատվություն, անձնակազմի կառավարում, մարքեթինգ և հանրահռչակում, ընթացիկ տեխնիկական սպասարկում, սանիտարահիգիենիկ վիճակի ապահովում գործառույթները:

2.2. «Հեղինակային երգի հանրապետական մրցույթ-փառատոն» և «Ջերմ Ամանոր Ջերմուկում» համերգ-տոնավաճառ» ծրագրի կազմակերպման առանցքային նպատակն է երիտասարդ կատարողների բացահայտումը, նրանց ստեղծագործական գործունեությունը խթանումը և բեմ տրամադրելը, մշակութային միջավայր ստեղծոըմը: Միջոցառումը թույլ կտա նորահայտ երիտասարդ կատարողների համար ստեղծել մշակութային հարթակ, մրցանակներով խրախուսել մրցույթ-փառատոնի լավագույն մասնակիցներին, ինչպես նաև Ջերմուկ քաղաքի բնակչությանը հաղորդակից  դարձնել ամանորյա տոներին, ինչպես նաև տեղացի անհատների և արտադրողների ձեռագործ աշխատանքների ցուցադրության և վաճառքի հնարավորություն:
[bookmark: _GoBack] «Հեղինակային երգի հանրապետական մրցույթ-փառատոն» և «Ջերմ Ամանոր Ջերմուկում» համերգ-տոնավաճառ» ծրագրի իրականացումը բխում է ՀՀ վարչապետի մոտ կայացած խորհրդակցության N Վ/77-2023, 10.04.2023թ. արձանագրության 3-րդ կետի 6.3 ենթակետի կատարման անհրաժեշտությունից (արձանագրությունը կցվում է):



2.3. Դրամական խրախուսման սահմանումը միտված է արժևորելու մշակույթի և ստեղծարար ոլորտի ձեռքբերումները, բարձրացնելու գեղարվեստական և մշակութային արդյունքի ճանաչելիությունը, նպաստելու մշակույթի գործիչների համար բարենպաստ միջավայրի ձևավորմանը, մշակույթի ոլորտներում պետական խրախուսման մեխանիզմների ներդրմանը։ 
2.4. Դպրոցական բաժանորդային համակարգ ծրագի շրջանակներում անհրաժեշտ է փոխհատուցել 2024 թվականի երկրորդ և երրորդ եռամսյակների ընթացքում թանգարանների, թատրոնների և համերգային կազմակերպությունների կողմից մատուցած ծառայությունների դիմաց:

3. Կարգավորման նպատակը և բնույթը
3.1. [bookmark: _Hlk158915269]Լրացուցիչ ֆինանսավորումը ուղղվելու է «Մշակույթի զարգացման» հիմնադրամի կանոնադրական առաջնային նպատակի՝ թանգարանների կառավարման միասնական մոդելի գործարկմանը: Թանգարանների կառավարման միասնական մոդելը թանգարանների կառավարման համապարփակ մոտեցում է, որն ապահովելու է տարբեր գործառույթների ինտեգրում, որպեսզի բարելավի ընդհանուր աշխատանքային արդյունավետությունը, կազմակերպությունը կարողանա արագ և արդյունավետ արձագանքել փոփոխվող պայմաններին, մարտահրավերներին և հնարավորություններին: Թանգարանների կառավարման միասնական մոդելը նախատեսում է տարբեր գործառույթների մեկտեղում և իրականացում հիմնադրամի կողմից, ինչը հնարավորություն կտա ավելի արդյունավետ կազմակերպել թանգարանային գործունեությունը: 
3.2. «Հեղինակային երգի հանրապետական մրցույթ-փառատոն» և «Ջերմ Ամանոր Ջերմուկում» համերգ-տոնավաճառի իրականացմամբ ակնկալվում է բարձրորակ մշակութային միջոցառման անցկացում, տոնական մթնոլորտի և ամանորյա ընտանեկան ջերմ միջավայրի սեղծում, ինչպես նաև երիտասարդ կատարողների բացահայտում:
3.3. Դրամական խրախուսումը նախատեսվում է հատկացնել «ՀՈՇԿԻ ՖԻԼՄ» ՍՊԸ-ին ՖԻԱՊՖ-ի կողմից որակավորված (ըստ ուղղվածության) Տամպերե միջազգային կինոփառատոնում մասնակցելու համար, «ԲՈՒՄԵՐԱՆԳ ՄԵԴԻԱ.ԱՄ» ՍՊԸ -ին՝ ՖԻԱՊՖ-ի (FIAPF)-ի կողմից որակավորված Վենետիկի միջազգային կինոփառատոնին մասնակցելու համար, ինչպես նաև Նարինե Գրիգորյանին՝ Ա.Պ. Չեխովի անվան միջազգային թատերական փառատոնին (Չեխովյան փառատոն) մասնակցելու համար։

3.4.     2024 թվականի ընթացքում Դպրոցական բաժանորդային համակարգ ծրագի  իրականացման համար անհրաժեշտ գումարը կազմում 128047.2 հազ. դրամ (ներառյալ ԱԱՀ-ն): Հաշվի առնելով, որ ծրագրում ներկա պահին առկա է 1028.8 հազ. դրամ (ներառյալ ԱԱՀ-ն)՝ անհրաժեշտ է լրացուցիչ 127018.4 հազ. դրամ (ներառյալ ԱԱՀ-ն):

4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:

5. Իրավական ակտի կիրարկման դեպքում ակնկալվող արդյունքը	
Իրավական ակտի ընդունմամբ մինչև տարեվերջ ՀՀ կրթության, գիտության, մշակույթի և սպորտի նախարարության կողմից կիրականացվեն մի շարք մշակութային միջոցառումներ ու ծրագրեր, որոնք կնպաստեն մշակույթի հանրայնացմանն ու միջազգայնացմանը, երիտասարդ սերնդի համար ստեղծագործական ժառանգությանը հասանելիության խթանումը, մշակույթի դերի մեծացմանը, ընդլայնմանը, մշակութային կյանքին հասարակության մասնակցության և ակտիվ հաղորդակցության ապահովմանը, արվեստի տարածմանն ու ժառանգության պահպանմանը:
6.  Իրավական ակտի փոփոխման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
     Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնում: Միաժամանակ անհրաժեշտություն է առաջանում 2024 թվականի պետական բյուջեով ՀՀ կրթության, գիտության, մշակույթի և սպորտի նախարարության ընդհանուր հատկացումների շրջանակներում մի շարք ծրագրերի և միջոցառումների միջև իրականացնել փոփոխությունները՝
2024 թվականի պետական բյուջեով ՀՀ կրթության, գիտության, մշակույթի և սպորտի նախարարության ընդհանուր հատկացումների շրջանակներում մի շարք ծրագրերից և միջոցառումներից նվազեցումները պայմանավորված են՝
· «1075. Մշակութային ժառանգության ծրագիր» ծրագրի «11004. Թանգարանային ծառայություններ և ցուցահանդեսներ» միջոցառման հատկացումներից նվազեցվում է 11625.5 հազ. դրամ՝ միջոցառման շրջանակներում կնքված պայմանագրերի արդյունքում չօգտագործված գումար,
·  «1168. Արվեստների ծրագիր» ծրագրի «11003. Թատերական ներկայացումներ» միջոցառման հատկացումներից նվազեցվում է 6460.7 հազ. դրամ՝ միջոցառման շրջանակներում կնքված պայմանագրերի արդյունքում չօգտագործված գումար,
· «1168. Արվեստների ծրագիր» ծրագրի «11004. Երաժշտարվեստի և պարարվեստի համերգներ» միջոցառման հատկացումներից նվազեցվում է 12662.9 հազ. դրամ՝ միջոցառման շրջանակներում կնքված պայմանագրերի արդյունքում չօգտագործված գումար,
· «1168. Արվեստների ծրագիր» ծրագրի «11026. Սերգեյ Փարաջանովի ծննդյան 100-ամյակի հոբելյանական միջոցառումների իրականացում» միջոցառման հատկացումներից նվազեցվում է 66787.1 հազ. դրամ՝ «Կինոյի տաճար» ծրագիր նվիրված Ս. Փարաջանովի 100-ամյակին» և «Փարաջանով. հիշողության և ցանկության միջև» ծրագրերի չիրականացման, ինչպես նաև կնքված պայմանագրերի արդյունքում չօգտագործված գումար,
· «1168. Արվեստների ծրագիր» ծրագրի «11028. Երվանդ Քոչարի ծննդյան 125-ամյակի հոբելյանական միջոցառումների իրականացում» միջոցառման հատկացումներից նվազեցվում է 69845.4 հազ. դրամ՝ «Մշակութային փոխազդեցություններ Քոչարի տարածության և ժամանակի մեջ` Երևան-Հռոմ-Փարիզ» միջոցառում» ծրագրի չիրականացման, ինչպես նաև կնքված պայմանագրերի արդյունքում չօգտագործված գումար,
· «1196.  Մարզերի մշակութային զարգացման ծրագիր» ծրագրի «11001. Մշակութային միջոցառումների իրականացում ՀՀ մարզերում» միջոցառման հատկացումներից նվազեցվում է 23722.4 հազ. դրամ՝ ՀՀ մարզերում մի շարք ծրագրերի չիրականացման արդյունքում չօգտագործված գումար:
·  «1198.  Մշակութային և գեղագիտական դաստիարակության ծրագիր» ծրագրի «11008. Ստեղծագործական կրթամշակութային մանկապատանեկան ծրագրեր և նախագծեր» միջոցառման հատկացումներից նվազեցվում է 10000.0 հազ. դրամ՝ «Մշակութային կրթության հանրահռչակում» ծրագրի չիրականացման արդյունքում չօգտագործված գումար:

Վերոնշյալ ծրագրերից նվազեցումները 201104.0 հազ. դրամ գումարի չափով ուղղվելու են հետևյալ ծրագրերի իրականացմանը՝
·  «1075. Մշակութային ժառանգության ծրագիր» ծրագրի «11010. Մշակույթի զարգացման հիմնադրամի ստեղծում» միջոցառում՝ 21512.4 հազ. դրամ,
· «1168. Արվեստների ծրագիր» ծրագրի «11005. Մշակութային միջոցառումների իրականացում» միջոցառում՝ 31410.9 հազ. դրամ,
· «1168. Արվեստների ծրագիր» ծրագրի «12002. Մշակույթի ոլորտի միջազգային հեղինակավոր փառատոների և մրցանակաբաշխությունների մասնակցած և մրցանակի արժանացած մշակույթի գործիչների դրամական խրախուսում» միջոցառում՝ 21163.2 հազ. դրամ,
· «1198.  Մշակութային և գեղագիտական դաստիարակության ծրագիր» ծրագրի «11009. Դպրոցական բաժանորդային համակարգի ծրագրի իրականացում» միջոցառում՝ 127017.5 հազ. դրամ:

	7. Իրավական ակտի փոփոխման կապակցությամբ այլ նորմատիվ իրավական ակտերի ընդունման անհրաժեշտություն
	Իրավական ակտի փոփոխության արդյունքում այլ նորմատիվ իրավական ակտերի ընդունման կամ փոփոխությունների և/կամ լրացումների անհրաժեշտություն չի առաջանում։
Իրավական ակտի ընդունումը համապատասխանում է միջազգային պայմանագրերով ստանձնած պարտավորություններին։
8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Որոշման նախագիծը մշակվել է հիմք ընդունելով ՀՀ կառավարության 2021թ. օգոստոսի 18-ի N 1363-Ա որոշմամբ հաստատված ՀՀ կառավարության 2021-2026 թվականների ծրագրի 4-րդ գլխի 4.9 բաժնում ամրագրված բարեփոխումները և ՀՀ կառավարության 2023 թվականի նոյեմբերի 9-ի N 1951-Լ որոշմամբ հաստատված Հայաստանի Հանրապետության մշակույթի պահպանության, զարգացման և հանրահռչակման 2023-2027 թվականների ռազմավարության և դրա կատարումն ապահովող գործողությունների ծրագիրը,   Հայաստանի Հանրապետության կառավարության 2021-2026 թթ. գործունեության միջոցառումների ծրագրի՝ 36.3-րդ (Մշակույթի տարբեր ոլորտներում ստեղծագործական ծրագրերի աջակցություն՝ դրամաշնորհների հատկացման բաց-մրցութային համակարգի միջոցով, ինչպես նաև դեբյուտային ստեղծագործական ծրագրերի և արվեստի փորձարարական և նորարարական ձևերի խրախուսում) և 41.1-րդ (Ինքնազբաղ/ անկախ ստեղծագործողների գործունեության խթանում) կետերը և ՀՀ մշակույթի պահպանման, տարածման զարգացման 2023-2027 թթ. ռազմավարությունը (գերակա նպատակ 2․1 (Մշակութային և ստեղծարար ոլորտներում կառավարման մոդելների արդիականացում), գործողություն 11 (Մշակույթի և ստեղծարար ոլորտներում պետական խրախուսման մեխանիզմների ձևավորում):
9. Այլ տեղեկություններ.
Չկան:



